
R E P U B L I K A   E   S H Q I P Ë R I S Ë
MINISTRIA E INFRASTRUKTURËS
DHE ENERGJISË
AUTORITETI KOMBËTAR PËR SIGURINË
DHE EMERGJENCAT NË MINIERA
                  DREJTORIA EMERGJENCAVE DHE SHPËTIMIT NË MINIERA


RREGULLORE 

“PËR 
METODOLOGJINË E OFRIMIT TË SHËRBIMIT “DËSHMI SHPËTUESI”, NGA AUTORITETI KOMBËTAR PËR SIGURINË DHE EMERGJENCAT NË MINIERA”

1. Baza ligjore - Ligji nr. 135/2016 “Për sigurinë dhe shëndetin në punë, emergjencat dhe shpëtimin në veprimtaritë minerare dhe në punimet nëntokësore në veprat hidroenergjitike”, neni 24, pika 1 dhe 2, Vendimi i Këshillit të Ministrave nr. 214, datë 20.04.2018 “Për organizimin dhe funksionimin e Autoritetit Kombëtar për Sigurinë dhe Emergjencat në Miniera”, Vendim i Këshillit të Ministrave nr. 341, date 22.05.2019 “Për miratimin e rregullores për organizimin dhe funksionimin e emergjencave dhe shpëtimit, si dhe proçedurave të hartimit, përmbajtjes e miratimit të planit të emergjencës, të detyrueshme për subjektet që kryejnë punime nëntokësore dhe subjektet e tjera që kryejnë punime në nëntokë, në miniera apo në punimet nëntokësore të veprave hidroenergjitike”.

2. Objekti i kësaj rregullore – Objekti i kësaj rregullore është përcaktimi i metodologjisë për ofrimin e shërbimit të “Dëshmi shpëtuesi” nga Autoritetin Kombëtar për Sigurinë dhe Emergjencat në Miniera, kundrejt subjekteve shtetërore dhe private, vendase e të huaja, që kryejnë veprimtari minerare apo ndërtim të punimeve nëntokësore në veprat hidroenergjetike. 

3. Qëllimi i rregullores – Qëllimi i kësaj rregullore është sigurimi i metodologjisë së të detajuar për ofrimin e shërbimit “Dëshmi shpëtuesi”, nga Autoriteti Kombëtar për Sigurinë dhe Emergjencat në Miniera, për subjektet shtetërore dhe private, vendase e të huaja, që kryejnë veprimtari minerare apo ndërtim të punimeve nëntokësore në veprat hidroenergjetike. 



4. Paraqitja e kërkesës nga subjektet që ushtrojnë veprimtari minerare:
· Punonjësit e subjektit që kryen veprimtari për zhvillim të punimeve minerare në nëntokë e sipërfaqe apo ndërtojnë punime minerare nëntokësore në veprat hidroenergjetike, pajisen me leje (dëshmi) për ushtrimin e profesionit.
· Për t’u pajisur me leje (dëshmi), subjekti që kryen veprimtari për zhvillim të punimeve minerare në nëntokë e sipërfaqe apo ndërtojnë punime minerare nëntokësore në veprat hidroenergjetike, paraqet pranë institucionit kërkesën shkresore, me listen e dokumentacionit, të cilët do të testohen dhe më pas do të lëshohet leje (dëshmi shpëtuesi) për ushtrimin e profesionit.
· Pranë Autoritetit Kombëtar për Sigurinë dhe Emergjencat në Miniera funksionon Komisioni teknik për lëshimin dhe pajisjen me leje (dëshmi shpëtuesi) të punonjësve të kërkuar nga subjektet si specialistë emergjence dhe shpëtimi për skuadrat e emergjencës e të shpëtimit të subjekteve. Ky komision ngrihet dhe funksionon me urdhër të titullarit të AKSEM-it;

5. Dokumentacioni shoqërues:
· Kërkesa nga subjektet që kryejnë veprimtari për zhvillim të punimeve minerare në nëntokë e sipërfaqe apo ndërtojnë punime minerare nëntokësore në veprat hidroenergjetike, duhet domosdoshmërisht të shoqërohet me dokumentacion që të quhet e vlefshme. 
· Kërkesa duhet të jetë drejtuar Institucionit duke identifikuar shërbimin e kërkuar, të jetë e nënshkruar dhe e vulosur me vulën identifikuese të subjektit kërkues.
· Në rast të kundërt, Institucioni kthen përkesën pas për plotësim të metash. Subjektit i lihet një afat për plotësimin e të metave të kërkesës.
· Dokumentacioni shoqërues duhet të jetë, si më poshtë:

	Nr
	Lloji
	Dokumenti lëshohet nga:
	Dorëzohet në sportel nga aplikanti?

	1
	Kërkesë nga subjekti
	Kërkuesi/ personi i autorizuar;
	Po

	2
	Fotografi (2 copë)
	Aplikanti
	Po

	3
	Fotokopje ID (Letërnjoftim elektronik)
	Aplikanti
	Po

	4
	Kontratë e punës së personit që pajiset me dëshmi nga punëdhënësi
	Aplikanti
	Po

	5
	Raport mjeko- ligjor
	Poliklinika Mjeksore
	Po

	6
	Mandatpagesë
	Banka
	Po




6. Proçedura e testimit për lëshimin dhe pajisjen me leje (dëshmi shpëtuesi) të punonjësve të kërkuar nga subjektet si specialistë emergjence dhe shpëtimi për skuadrat e emergjencës e të shpëtimit të subjekteve:
· Pranë Autoritetit Kombëtar për Sigurinë dhe Emergjencat në Miniera funksionon Komisioni teknik për lëshimin dhe pajisjen me leje (dëshmi shpëtuesi) të punonjësve të kërkuar nga subjektet si specialistë emergjence dhe shpëtimi për skuadrat e emergjencës e të shpëtimit të subjekteve. Ky komision ngrihet dhe funksionon me urdhër të titullarit të AKSEM-it;
· Komisioni mblidhet në bazë të kërkesave të dorëzuara në protokollin e institucionit.
· Të gjithë punonjësit e subjektit që kryen veprimtari specialistë emergjence dhe shpëtimi për skuadrat e emergjencës e të shpëtimit të subjekteve i nënshtrohen testimit për leje (dëshmi shpëtuesi).
· Pas përfundimit të testimit, komisioni vlerëson testimin dhe del me vendimin e kualifikimit.
· Afati i ofrimit të shërbimit është 10 (dhjetë) ditë nga data e dorëzimit të kërkesës në protokollin e institucionit.


7. Proçesi i njoftimit të dëshmisë së shpëtuesit:
· Me përfundimin e testimit nga Komisioni Komisioni teknik për lëshimin dhe pajisjen me leje (dëshmi shpëtuesi) të punonjësve të kërkuar nga subjektet si specialistë emergjence dhe shpëtimi për skuadrat e emergjencës e të shpëtimit të subjekteve, Autoriteti Kombëtar për Sigurinë dhe Emergjencat në Miniera njofton subjektet minerare, për t’u paraqitur në një datë të caktuar për tërheqjen e lejes (dëshmi shpëtuesi).

8. Dëshmia e shpëtuesit përmban:
· Dëshmia e shpëtuesit përmban Institucionin që e ka lëshuar, të dhënat identifikuese të punonjësit (emër, atësi, mbiemër, NID), si dhe fotografinë e tij në format dokumentash.
· Në mes të dëshmisë së shpëtuesit shënohet “I jepet e drejta të ushtrojë profesionin e SHPËTUESIT”, në bazë të proçesverbalit nr._____, datë_______”
· Në krahun e majtë të dëshmisë është viti I lëshimit, periudha e testimit, kryerja e ekzaminimit mjekësor “I AFTË” në bazë të çertifikatës mjekësore.
· Dëshmia e Shpëtuesit nënshkruhet dhe vuloset nga Kryetari i Komisionit të testimit.
· Dëshmia e shpëtuesit ka një afat vlefshmërie deri në 5 vjet.
· Autoriteti Kombëtar për Sigurinë dhe Emergjencat në Miniera rezervon të drejtën e ndëshkimit të shpëtuesve sipas shkallës së fajësisë kur nuk zbaton rregullat dhe sigurinë në punë

9. Tarifa e shërbimit të ofruar:
· Tarifa për ofrimin e këtij shërbimi është 2000 lekë. 
· Punonjësit e subjektit që kryen veprimtari për zhvillim të punimeve minerare në nëntokë e sipërfaqe apo ndërtojnë punime minerare nëntokësore në veprat hidroenergjetike pajisen me faturën e arkëtimit nga Institucionit, konkretisht Drejtoria Ekonomike, Shërbimeve të Brendshme dhe Informacionit.
· Një kopje e mandate pagesës i bashkëlidhet kërkesës. 

10. Dispozitat e fundit
· Kjo rregullore është e detyrueshme për zbatim nga Drejtoria Emergjencave dhe Shpëtimit në Miniera, Drejtoria Ekonomike, Shërbimeve të Brendshme dhe Informacionit, dhe Komisioni teknik për lëshimin dhe pajisjen me leje (dëshmi shpëtuesi) të punonjësve të kërkuar nga subjektet si specialistë emergjence dhe shpëtimi për skuadrat e emergjencës e të shpëtimit të subjekteve.
· Kjo rregullore hyn në fuqi me miratimin e saj nga Titullar i Institucionit. 

